
Fl-aħħar 24 siegħa rriżultaw pożittivi 52 persuna: 48 f’Malta u 4 f’Għawdex. B’hekk it-total ta’ pazjenti tal-Covid-19
f’pajjiżna issa huwa ta’ 293 każ. It-52 persuna ġew iżolati u qed isir contact tracing biex min kellu kuntatt magħhom
jagħmel it-test u jitqiegħed taħt kwarantina. L-awtoritajiet tas-saħħa mhux qed jieħdu n-numru tal-lum b’sorpriża.
Mill-modelling li qed isir, kien previst li l-figura ta’ 300 każ kellha tintlaħaq il-ġimgħa li għaddiet. Il-fatt li dan
l-iżvilupp seħħ ftit tal-ġranet wara jfisser li l-miżuri li daħlu, skont l-evidenza xjentifika, qed jiġu osservati b’mod
tajjeb mill-poplu tagħna. L-appell huwa biex kulħadd jibqa’ dixxiplinat fl-osservazzjoni rigoruża tal-miżuri bil-għan
li s-sitwazzjoni tibqa’ taħt kontroll u s-servizz tas-saħħa jibqa’ jlaħħaq mad-domanda. Is-suċċess jiddependi fuq kull
wieħed u waħda minna.

FIGURA LI KONNA QED NISTENNEW

DETTALJI TAL-KAŻIJIET IL-ĠODDA

07/04/2020
ISSUE 27

Is-27 raġel u 25 mara li ttestjaw pożittivi għall-Coronavirus, kollha kaġun ta’ trażmissjoni lokali, instabu wara
rekord ta’ 825 test li saru f’24 siegħa. Il-mira hija li pajjiżna jibda jagħmel 1000 test kuljum. Aktar ma jsiru
testijiet, aktar l-awtoritajiet tas-saħħa jkunu jistgħu jsibu min huwa bil-virus biex jiġi iżolat u b’hekk titrażżan
aktar il-firxa. Intant, l-ebda wieħed mit-52 każ tal-lum mhu relatat maċ-ċentru miftuħ ta’ Ħal Far. Dan ma
jfissirx li mhux se jkun hemm aktar każijiet pożittivi minn dan iċ-ċentru. Fil-fatt l-analiżi tar-riskju li sar wera
li jista’ jkollna aktar residenti pożittivi u kien proprju għalhekk li ttieħdet id-deċiżjoni li ċ-ċentru jingħalaq
taħt kwarantina. 

Bdew isiru aktar testijiet intensivi fuq ħaddiema li jinsabu fuq quddiem nett fil-ġlieda kontra l-Covid-19 biex kemm
huma u anke l-qraba tagħhom jiġu protetti aktar. Tnedew żewġ helplines biex dawk li jkunu għadhom ma ġewx
infurmati biex jagħmlu t-test jistgħu jċemplu minn jeddhom għas-swab. Healthcare workers li jaħdmu f’Mater Dei,
fl-Isptar Boffa u Sir Anthony Mamo jistgħu jċemplu fuq 2545 1111. Ħaddiema fil-Primary Health Care, l-Isptar Ġenerali
t’Għawdex u Mount Carmel għandhom iċemplu 2364 5002. Intant, tnieda wkoll il-helpline 1770 għal min għandu
bżonn għajnuna mentali u minn nhar il-Ħamis se jkun qed jopera 24 siegħa kuljum. 

Maltin li huma barra l-pajjiż huma mħeġġa biex jiġu lura Malta sa mhux aktar tard mill-Ħadd 12 ta’ April.
Se jkun hemm titjiriet apposta mill-ajruporti ta’ Heathrow f’Londra u ta’ Frankfurt il-Ġermanja. Dawk li se
jibqgħu barra minn Malta wara t-12 ta’ April iridu jerfgħu r-responsabbiltà tar-riskju u m’hemmx garanzija
ta’ ripatrijazzjoni wara din id-data. Il-Maltin imsefrin jistgħu jużaw kwalunkwe titjira kummerċjali disponibbli.
Huma għandhom jibagħtu l-itinerarju tat-titjira u l-kopja tal-passaport lil sitcen.mfea@gov.mt sabiex
jirriservaw it-titjira ta’ ripatrijazzjoni minn Heathrow jew Frankfurt. Dan japplika wkoll għal ċittadini
barranin b’permess validu ta’ residenza f’Malta. Dawn għandhom jibagħtu l-itinerarju tat-titjira, kopja
tal-passaport u l-karta tar-residenza lil sitcen.mfea@gov.mt. Dawk li ma jistgħux jivvjaġġaw minħabba
lockdowns għandhom jiktbu lil sitcen.mfea@gov.mt jew iċemplu 00356 2204 2200. 

SPEZZJONIJIET FUQ STABBILIMENTI

L-ebda stabbiliment tal-ikel jew tax-xorb ma nqabad miftuħ jikser ir-regolamenti imposti biex irażżnu l-firxa
tal-Covid-19 waqt aktar minn 1,300 spezzjoni minn uffiċjali tal-MTA fl-aħħar 24 siegħa. Stabbilimenti tal-ikel u
x-xorb li jinqabdu jiftħu l-bibien tagħhom għall-klijenti jeħlu multa ta’ €3,000 kull darba li jinqabdu miftuħa.
L-appell huwa wkoll biex il-pubbliku ma jinġemax fi gruppi quddiem take-aways jew deliveries iżda jżomm
id-distanza bejn persuna u oħra. Wieħed jista’ jirrapporta abbużi fuq in-numru 21692447.

SPEZZJONIJIET FUQ ĠEMGĦAT
U KWARANTINA

8 persuni ngħataw multa ta’ €100 kull wieħed waqt ir-rondi kontinwi li l-Pulizija qed tagħmel biex tassigura li
ma jkunx hemm ġemgħat t’aktar minn 3 persuni f’postijiet pubbliċi skont l-avviż legali li ħareġ il-Gvern. Intant,
għall-ħames jum wara l-ieħor, ħadd ma nstab jikser il-kwarantina obbligatorja fl-496 spezzjoni li saru fl-aħħar
24 siegħa. L-appell jibqa’ dak li kulħadd ikun responsabbli u jikkopera mad-direttivi li qed jingħataw
mill-awtoritajiet.



HELPLINES

2598 1000 – Għal dawk li għandhom domandi dwar is-settur edukattiv

2169 2447– Għal lukandiera u turisti li għandhom domandi dwar il-miżuri mħabbra

2590 3030 – Għall-anzjani mingħajr sapport li għandhom bżonn mediċini, ikliet lesti
jew prodotti tal-ikel (frott u ħaxix) 

2546 9111 – Għal dawk li jaħdmu fl-industrija tal-gaming

21411 411 – Għal dawk fi kwarantina mandatorja li għandhom bżonn provvista
ta’ ikel u mediċinali

153 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mid-Dipartiment tas-Sigurtà Soċjali

1575 – Għall-ħaddiema biex jistaqsu dwar pagi u kundizzjonijiet ta’ xogħol

1576 – Għal min iħaddem biex jistaqsu dwar pagi u kundizzjonijiet ta’ xogħol

1772 – Għal dawk li jħossuhom waħedhom

2294 4511/2294 4504 – Biex tirrapporta lill-pulizija każi ta’ ksur tar-regolamenti
dwar saħħa pubblika u l-Covid-19

144 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mill-Malta Enterprise

2204 2200 – Għar-residenti Maltin li nqabdu f’pajjiż ieħor u jridu jiġu lura Malta

111 – Għal dawk li jħossu sintomi tal-COVID-19 jew jixtiequ iktar informazzjoni

